
1. Dan huwa appell tal-Avukat Generali minn sentenza moghtija fis-

16 ta’ Jannar 2015 mill-Prim’ Awla tal-Qorti Civili fil-kompetenza
kostituzzjonali taghha li kkundannatu jhallas lill-attur is-somma
ta’ hamest elef euro (€5,000) bhala kumpens ghall-ksur tal-jedd
tieghu imhares taht I-Art. 39 tal-Kostituzzjoni ta’ Malta [il-
Kostituzzjoni’] u I-Art. 6 tal-Konvenzjoni ghall-Protezzjoni tad-
Drittijiet tal-Bniedem u tal-Libertajiet Fondamentali [“il-
Konvenzjoni’] minhabba dewmien fi pro¢eduri kriminali billi |-
proc¢ess ta’ kumpilazzjoni quddiem il-Qorti tal-Magistrati bhala

Qorti Istruttorja kienu ghadu ma nghalagx meta nfethet il-kawza
fl-2014, ghalkemm [-attur kien tressag quddiem il-Qorti b’arrest

fl-2008.

2. L-ewwel Qorti fissret hekk ir-ragunijiet ghala sabet ksur tal-jedd
ghal smigh fi Zzmien ragonevoli u kkundannat lill-konvenut ihallas

kumpens ghal dan il-ksur:

“F’'din il-kawza r-rikorrent akkuzat b’kospirazzjoni fit-traffikar tad-
droga ged jilmenta li |-pro¢ess kriminali tieghu li beda fi Frar
2008, u ghadu mhux konkluz, ged idum wisg. Qed jilmenta wkoll
mill-fatt li dam hafna taht arrest preventiv, u ged jilmenta wkoll li
mhux ged jithalla jsiefer biex jaghmel intervent mediku.

“llli b’dawn il-proceduri r-rikorrent, kif inghad, ged jilmenta
principalment mid-dewmien fil-pro¢eduri pendenti kontra tieghu.
B’mod generali, biex jigi determinat jekk is-smigh f'xi proc¢eduri
guddiem il-Qorti sarx fi zmien ragonevoli kif miktub mill-artikolu
39(2) tal-Kostituzzjoni u mill-artikolu 6(1) tal-Konvenzjoni
Ewropea, wiehed irid igis i¢-Cirkostanzi kollha partikolari f'dawk
il-pro¢eduri, u b’mod partikolari:

“1. in-natura u/jew komplessita tal-kaz in kwistjoni;
“2. il-kondotta tal-partijiet fil-kawza; u
“3. il-mod kif dawk il-proceduri gew trattati u kondotti mill-

awtorita gudizzjarja stess.

‘F'dan il-kaz, ghandu jinghad ukoll li r-rikorrent ghamel zmien
twil taht arrest preventiv, li skond il-Qorti Ewropea tad-Drittijiet
tal-Bniedem ikun jirrikjedi aktar speditezza min-normal fit-
trattazzjoni tal-kaz. ... ......

“Ir-rikorrent tressaq il-Qorti taht arrest fl-2008 b’akkuzi marbutin
mat-traffikar tad-droga, u sal-lum, seba’ snin wara, il-
kumpilazzjoni ghadha ma ghalqitx. ll-prosekuzzjoni kienet
iddikjarat illi kienet ghalqet il-provi kemm fl-2012 kif ukoll fl-2013
izda dawn regghu “infethu” mill-gdid fuq talba tal-Avukat
Generali. L-ammont ta’ droga huwa, veru, wiehed qawwi u I-
investigazzjoni kienet komplessa tant |li damet sejra erbat ijiem
bla wagfien. ll-kaz quddiem il-Qorti tal-Magistrati ma kellux pero
jdum seba’ snin bid-diversi persuni jitiighu jixhdu ftit kull tant
zmien, anke jekk kien hemm hafna xhieda x’jinstemghu. Kif jigri
s-soltu f'kazijiet simili, il-kaz ghamel diversi tragetti bejn |-uffic¢ju
tal-Avukat Generali u I-Qorti, u diversi xhieda li setghu u kellhom

jinstemghu f'seduta wahda — debitament ippjanata u kawtelata
minn indhil ta’ xoghol iehor — gew mismugha f'diversi seduti u
fuqg medda twila ta’ zmien.

“Sfortunatament, bis-sistema Judizzjarja attwali, dan mhux
dejjem hu possibbli. Din il-Qorti taghmel taghha I-kummenti i
ghamlet dan l|-ahhar din il-Qorti fil-kawza Holmes v. Avukat
Generali deciza fit-3 ta’ Ottubru 2014, fis-sens li, generalment,
id-dewmien hu rizultat ta’:

“i. Ftit i xejn poter Ili ghandha I-Qorti istruttorja biex
tikkontrolla I-mod u r-ritmu li bih jingabru I-provi tal-
prosekuzzjoni fl-istadju tal-kumpilazzjoni. Pjuttost tista’
tghid li I-kontroll gieghed f’idejn I-Avukat Generali.

ii. Hu evidenti li l-ufficéju tal-Avukat Generali stess hu under-
staffed u minkejja l-avukati jaghmlu hilithom biex
jipprovaw ilehhqu. F’kaz bhal dan |-impressjoni li tiehu I-
Qorti hu li kemme-il darba rinviju jsir biex ikun sar fit-
terminu kontemplat mil-ligi u mbaghad wiehed jara wara
(better safe than sorry).

““ii. Volum ta’ kawzi li jrid jisma’ u jiddeciedi gudikant. Jekk il-
gudikant ser jibqa’ mghobbi kif inhu b’'mijiet ta’ kawzi u fl-
istess hin jibga’ jircievi kawzi godda, apparti xoghol iehor,
ser jibga jkollna kazijiet bhal dan. F’xenarju simili
m’huwiex possibbli li fkull kaz jigi garantit smigh xieraq fi
zmien ragonevoli. Din hi r-realta, isiru kemm isiru emendi
fil-ligi tal-pro¢edura u inizjattivi ohra fil-gasam
amministrattiv tal-Qorti.

“Dewmien li fih innifsu gieghed iwassal sabiex din il-Qorti kon-
tinwament tigi rinfac¢jata b’kawzi simili fejn biex tasal ghal
decizjoni jkollha toqghod tezamina volumi ta’ atti li jkunu
ngabru matul is-snin li fih innifsu jiehu z-zmien.”

“Kif inghad diversi drabi mill-grati taghna u mill-Qorti Ewropea
tad-Drittijiet tal-Bniedem, huwa l-istat |li ghandu obbligu i
jindirizza dawn in-nuqggasijiet (ara Salessi v. ltaly, deciza mill-
Qorti Ewropeja fis-26 ta’ Frar 1993 u Busuttil v. Avukat Generali,
deciza minn din il-Qorti fit-2 ta’ Lulju 2013, fost ohrajn). Kwindi,
bhala regola, huwa l-istat li jrid iwiegeb ghal dewmien Zzejjed fil-
proc¢eduri gudizzjarji.

‘Wara li |-Qorti rat l-atti tal-pro¢eduri kriminali, tasal ghal
konkluzjoni li I-kaz tar-rikorrent ma kellux jiehu dawk is-snin
kollha u ghadu ma giex deciz definittivament. Dan apparti li mill-
atti tal-pro¢eduri kriminali ma jirrizultax li r-rikorrent kellu xi htija
ghalfejn il-kaz dam dagshekk. F’hajja ta’ bniedem sitt snin huma
hafna. Sitt snin ta’ incertezza tiela’ u niezel il-Qorti ghas-seduti,
ghaliex dik hi s-sistema. Dewmien fkull xorta ta’ proceduri
gudizzjarji jimmina |-gustizzja, izda dewmien fi proceduri
kriminali, fejn il-liberta tal-bniedem hi in diskussjoni, m’ghandux
jigi tollerat. Wiehed irid jiftakar ukoll li r-rikorrent hu barrani u
mill-provi hu evidenti li ma ghandu |-ebda rabta ma’ Malta. Din
ic-Cirkostanza tkompli tiggrava s-sitwazzjoni.

‘Kien hemm diversi rinviji tal-kaz, tant li, sas-seduta li fiha
nghalqu |-provi quddiem din il-Qorti, l-att tal-akkuza kien ghadu
ma harigix. F’'sena, bhala regola, kull kaz idum sitt xhur quddiem
l-Avukat Generali u sitt xhur quddiem il-Qorti, sistema li ma
thallix lill-Qorti fejn timmanuvra mehud kont il-volum kbir ta’
xoghol li jkollha, u ma jidhrix li gatt saret insistenza li dan il-kaz
jitmexxa bid-debita speditezza. Hemm hafna ragunijiet ghal dan,
kif spjegat aktar qabel; pero, jibga’ I-fatt li r-rikorrent dam 22
xahar taht arrest preventiv u sa issa, kwazi seba’ snin, ghadu
ma jafx fejn qgieghed. Ghal dan id-dewmien irid jinghata
kumpens finanzjarju bhala rimedju.

“Il-fatt li r-rikorrent dam 22 xahar taht arrest preventiv huwa wkoll
kaz ta’ dewmien zejjed. Gie kemm-il darba enfasizzat li persuna
akkuzata trid tinzamm taht arrest preventiv ghal dak il-minimu
necessarju biex jigi salvagwardat il-pro¢ess xieraq, pero dan iz-
zmien m’ghandux jiggedded biex tigi moqdija |-prosekuzzjoni jew
is-sistema gudizzjarja li, forsi, ma tippermettix trattazzjoni ta’ kull
kaz fi zmien qasir. ll-Qorti li tkun ged tisma’ talba ghal helsien
mill-arrest ma tridx tikkondizzjona ruhha bis-sistema li ged tigi
mgieghla tahdem fiha, izda trid tqis il-kaz skont i¢-¢irkostanzi
tieghu, u tipprovdi ghall-helsien mill-arrest, taht kundizzjonijiet
xierga, jekk tara li I-kaz qed ikarkar wisq.

“Fil-kuntest tal-ilment tar-rikorrent marbut mal-problemi ta’ sahha
li ghandu, din il-Qorti ma tarax li ghandu ragun. Minn meta r-
rikorrent sar jaf bil-problema li jbati biha, inghata I-kura mehtiega
u sarulu t-testijiet li t-tobba dehrilhom necéessarji. Gie deciz li
ssirlu operazzjoni, izda hu rrifjuta li din issir hawn Malta gabel
ma jiehu opinjoni ohra barra minn Malta. II-Qorti tal-Magistrati
talbet li konsulenti medici fil-materja jitiighu jixhdu quddiemha, u
dawn ikkonfermaw li I-operazzjoni li kellu bzonn ir-rikorrent gieli
saret u tista’ ssir hawn Malta. Ghall-bidu kien hemm problema
bid-dewmien biex tkun tista’ ssir l|-operazzjoni, pero, fuq
insistenza tal-Qorti, sarlu appuntament aktar vicin. Ir-rikorrent,
perd, ma riedx li ssirlu l-operazzjoni hawn Malta.

“Din il-Qorti issib li dan ir-rifjut mhux ragonevoli. Meta f'pajjiz
tezisti sistema medika tajba, kif tezisti fMalta, u I-intervent ikun
ippjanat li jsir f'qasir zmien, l-insistenza ta’ dak li jkun li bilfors irid
li ssirlu l-operazzjoni fpajjiz barrani ma tistax titgies wahda li
timmerita konsiderazzjoni. Is-sitwazzjoni medika fpajjizna hija
rispettata u mfahhra anke fl-esteru, b’'unika problema tkun
marbuta mad-dewmien biex isiru Certi interventi. F’dan il-kaz ir-
rikorrent kien inghata preferenza, izda xorta ghazel li jirrifjuta I-
operazzjoni b’insistenza li jmur |I-Olanda. Ir-rikorrent ma weriex li
fMalta ma kienx se jinghata |-ahjar kura skont i¢-Cirkostanzi
tieghu, u ebda persuna ma tista’ tinsisti li ghandha dritt tiehu a
second opinion barra |-pajjiz, meta din ma gietx meqjusa bhala
necessarja mill-konsulenti Maltin.

“‘Dan |-aggravju gieghed, ghalhekk, jigi michud.

‘Fid-dawl ta’ dawn il-konsiderazzjonijiet, din il-Qorti tara i
ghandha tillikwida danni morali minhabba d-dewmien, u, ghal
dan il-fini, ged tiffissa kumpens ekwivalenti ghal €5,000.

“‘Ghaldagstant, ghar-ragunijiet premessi, tiddisponi mit-talbiet
attrici billi tilga’ I-istess talbiet kif dedotti (limitatament kif inghad
gabel) u ghall-fini tat-tieni u t-tielet talba tillikwida I-kumpens fis-
somma ta’ €5,000 bhala rimedju ghad-dewmien i r-rikorrent
garrab fis-smigh tal-kaz tieghu.

“L-ispejjez tal-kawza jibqghu bla taxxa bejn il-partijiet.”

3. L-Avukat Generali appella minn din is-sentenza b’rikors tal-5 ta’

Frar 2015 li ghalih I-attur wiegeb fit-18 ta’ Mejju 2015. L-aggravji

tal-appell huma i.illi ma hemmx ksur tal-jedd ghal smigh fi zmien

ragonevoli, u ii.illi fkull kaz ir-rimedju moghti ma huwiex wiehed

xierag.

4. L-ewwel aggravju gie mfisser hekk:

‘Il ma huwiex kontestat li |-artikolu 5 tat-Konvenzjoni Ewropea
jesigi bhala parti mill-kuncett ta’ smigh xieraq li decizjonijiet li
jkunu jinvolvu tilwimiet ta’ natura Civili u anke dawk ta’ natura
kriminali jigu maqgtugha fi zmien ragonevoli. ll-heffa fl-gheluq ta’
proc¢eduri gudizzjarji jifforma parti integrali mill-jedd ta’ smigh
xieraq ghaliex dan ihares lill-partijiet minn dewmien pro¢edurali
eccessiv u sabiex l-amministrazzjoni tal-gustizzja b’mod generali
ma tigix perikolata u wisq aktar imnaggsa kemm mill-kredibbilita
u mill-effettivita taghha.

‘i mat-trapass taz-zmien il-Kummissjoni u [-Qorti Ewropea
stabbilew certu fatturi li ghandhom jigu meqjusa biex jigi
determinat jekk kienx hemm dewmien irragonevoli jew le. Dawn
il-fatturi jinkludu: -

a. in-natura u/ jew komplessita tal-kaz inkwistjoni;
“b. l-imgieba proc¢esswali tal-partijiet fil-kawza; u

¢. il-mod kif dawk il-pro¢eduri gew trattati u kondotti mill-
awtorita gudizzjarja stess.

“llli 1-esponent huwa tal-umli fehma |i ghalkemm |-ewwel
onorabbli Qorti elenkat u irrikonoxxiet dawn il-fatturi u I-prin€ipji
legali li ghandhom jigu kkunsidrati fkawzi li jirrigwardaw
dewmien fprocess gudizzjarju, meta hija effettivament ghaddiet
biex tezaminahom fid-dawl tac-cirkustanzi partikolari ta’ dan il-

kaz, ftit li xejn dahlet funditus fihom u ghalhekk ma waslitx ghal
konkluzjoni gusta.

“Illi ibda biex Ii dwar l-ewwel fattur u cioe dak li jirrigwarda n-
natura u |I-komplessita tal-kawza |-Qorti galet biss li -ammont ta’
droga huwa wiehed konsiderevoli u li I-investigazjoni kienet fil-
fatt wahda komplessa. L-esponent jargumenta li ghal-kaz in
dizamina dan il-fattur huwa wiehed krucjali sabiex jigi determinat
jekk hemmx dewmien irragonevoli jew le. F’'dan l-isfond I-
esponent ser jaghmel referenza ghall-fatti sabiex wiehed jifhem
ahjar il-komplessita ta’ dan il-kaz.

“FI-1 ta’ Frar 2008 il-pulizija rc¢iviet informazzjoni li Uffi¢jali tad-
Dwana gewwa |-Ajruport Internazzjonali ta’ Malta waqqfu lil Aulis
Zopp u Janno Aun, zewg persuni ta’ nazzjonalita Estonjana,
minhabba suspett li fil-bagalji taghhom kienu ged igorru d-droga.
Huma kienu waslu Malta b’titira minn Tripoli, Il-Libja. 1z-zewg
persuni in kwistjoni gew arrestati u nfethet ukoll inkjesta
magisterjali. Ta’ min wiehed ighid li d-droga li kienu ged igorru
irrizultat li kienet kokajina fl-ammont ta’ kwazi 6 Kg i
effettivament hija wahda mill-ikbar gabdiet ta’ droga kokajina
fMalta. Dan l-ammont jiswa izjed minn hames mija, tlieta u
disghin elf, erba’ mija u erbgha u tletin euro (€593,434) kif gie
stabbilit mill-espert tal-Qorti. Meta dawn il-persuni gew mitkellma
mill-pulizja huma wrew ix-xewqga li jikkoperaw mal-awtoritajiet
Maltin sabiex jigu arrestati persuni ohra involuti f'dan i¢-cirku
internazzjonali ta’ traffikar ta’ droga. Fil-fatt il-pulizija gabu wkoll
awtorizzazzjoni minghand il-magistrat tal-ghassa biex ai termini
tal-artikolu 308 et seq. tal-Kap. 101 ikunu jistghu ikomplu I-
investigazzioni taghhom bl-ghajnuna taz-zewg Estonjani.
Sussegwentement u kif kien ippjanat, I-imsemmija Aulis Zopp u
Janno Aun marru fil-lukanda Fortina Hotel tas-Sliema biex minn
hemmbhekk jistennew terzi persuni jigu ghad-droga li huma kienu
gabu fMalta u dan kollu taht is-sorvelljanza kontinwa tal-pulizija.
Fil-fatt din |-operazzjoni wasslet biex il-pulizija tarresta wkoll
zewg persuni ohra ta’ nazzjonalita Nigerjana li kienu qed
jogoghdu Malta u cioé lil Chima Dozie u Ferdinand Onovo. BI-
informazzjoni li Ferdinand Onovo ta lill-pulizija gie stabitit Ii
persuna ohra kellha tigi Malta minn Brussels proprju biex tigbor
id-droga in kwistjoni. Din il-persuna irrizulta li kien ir-rikorrenti
Samuel Onyeabor li wasal Malta minn Brussels fl-4 ta’ Frar 2008
u gie arrestat. Ghalhekk komplessivament din I-investigazzjoni
wasslet ghas-sejba ta’ ammont kbir ta’ droga kokaijna (6 Kg),
ghall-arrest ta’ hames persuni ta’ nazzjonalita barranija fosthom
ir-rikorrenti u damet sejra erbat ijiem bla waqgfien. Wiehed irid
ighid ukoll li r-rikorrenti Samuel Onyeabor ma kellux fizikament
id-droga fuqu; anzi ged jigi allegat li hu gie minn Brussels proprju
bl-intenzjoni li jinvolvi ruhu fMalta fit-traffikar tas-6 Kg droga
kokajina. Din I|-investigazzjoni kienet partikolarment komplessa u
difficli anke ghaliex il-pulziija kellhom joqoghdu ferm attenti i I-

persuni involuti ma jigihomx suspett li dan it-traffikar ta’ droga
kien ged isehh tant il-kontroll u sorveljanza taghhom,;

‘i I-konsegwenza ta’ din I-investigazzjoni komplessa hija
riflessa wkoll fil-pro¢eduri ta’ kumpilazzjoni li ged jirrizultaw
komplessi wkoll. Fil-proc¢eduri in dizamina I-prosekuzzjoni kellha
ttella’ diversi persuni li hadu sehem attiv f'din I-operazzjoni inkluz
l-esperti li tgabbdu fl-inkjesta magisterjali, I-esperti li tgabdu waqt
l-istess kumpilazzjoni u whud mill-persuni li gew arrestati in
konnessjoni ma’ dan il-kaz. Minn ezami tal-process kriminali
jirrizulta ictu oculi li I-volum ta’ dokumenti u xiehda jindika i kien
hemm bzonn Zzmien twil biex din Il-istess evidenza tingabar.
Dawn huma kollha fatturi li minnhom innifishom jirrikjedu ¢ertu
zmien u zgur li ma jistghux jittiehdu b’mod legger tenut kont tas-
serjeta tal-kaz.

“llli perd dwar dawn i¢-¢irkostanzi kollha |-ewwel onorabbli Qorti
ma ssemmi assolutament xejn u anzi taghti kwazi I-impressjoni li
dan hu proc¢ess Judizzjarju di facile spedizione Ii jista’ jigi
konk'luz f'gqasir zmien.

“llli dwar il-fattur l-iehor li jirrigwarda |-imgieba tal-partijiet fil-
kawza, I-ewwel onorabbli Qorti jidher li tefghet il-htija kollha fuq I-
ufficéju tal-Avukat Generali. L-ewwel onorabbli Qorti injorat ghal
kollox il-fatt li fil-kors tal-pro¢eduri kriminali in dizamina nqalghu
¢irkostanzi li kienu indipendenti mill-votonta tal-partijiet involuti u
anke tal-istat. L-esponent huwa tal-umli fehma li minn ezami tat-
verbali tas-seduti jirrizulta li matul is-snin ingatlghu diversi
cirkostanzi li ghamluha difficli biex il-process jithaffef, inkluz
¢irkostanzi li wiehed difficli li jkollu kontroll fughom. Fil-fatt kien
hemm numru ta’ seduti li gew differiti mill-Qorti tal-Magistrati
minhabba fost ohrajn indisposizzjoni tal-magistrat sedenti jew
tal-ufficjal prosekutur minhabba radunijiet ta’ sahha jew ta’
urgenza f’kazijiet ohra. Apparti dan fnumru ta’ seduti anki r-
rikorrent stess ma deherx, pero mill-atti ma jirrizultax li hu
ghamel xi Iment formali biex il-process jithaffef u anzi kien hemm
ukoll seduti li gew utilizzati mhux biex jittellghu I-provi izda biex
tigi determinata talba tar-rikorrenti dwar il-kundizzjoni medika
tieghu.

‘i ghalhekk li jekk wiehed kellu jassorbi dawn il
konsiderazzjonijiet kolha fuq imsemmija, liema fatturi ma
nghatawx piz misthoqq mill-ewwel Qorti, I-esponent huwa tal-
umli fehma li kien ingust li I-ewwel onorabbli Qorti waslet ghall-
konkluzjoni li hemm lezjoni tad-drittijiet fundamentali a bazi ta’
nuqggasijiet fis-sistema gudizzjarja u partikolarment minhabba I-
ufficéju tal-Avukat Generali.”

5. Huwa minnu illi I-kaz kien x’aktarx kompless u kien jehtieg ¢erta

thejjija.  Madankollu, dan ma ffissirx illi seba’ snin kienu

mehtiega biex il-pro¢ess, mhux jintemm, izda jitwassal sal-
istadju li ghall-inqas jinhareg I-att ta’ akkuza. Fil-fatt ezami tal-
process ta’ kumpilazzjoni juri illi d-dewmien kien mhux minhabba
I-komplessita tal-kaz jew minhabba I-volum ta’ xiehda, izda
minhabba |-mod Kkif il-pro¢ess tmexxa, li juri illi n-nuggas aktar
milli fparti jew fohra gieghed fis-sistema nnifsu, li ma jhallix li
process jibda u jintemm izda jitkarkar: il-gbir tax-xiehda jsir bin-
nifs, seduti jinhlew billi jinstema’ biss xhud wiehed ghal ftit
minuti, seduti ohra jkollhom jithassru ghax lill-Qorti stess jew lill-
Prosekuzzjoni jidhlilhom xoghol iehor aktar urgenti u jithassru
wkoll seduti ghal ragunijiet varji. Naturalment, aktar ma I-
process jiehu fit-tul, aktar tqum il-possibilita li jingalghu ostakoli,

li jkomplu jwasslu ghal aktar dewmien.

6. Din il-Qorti, bhall-ewwel Qorti, tapprezza illi I-volum ta’ xoghol u
n-nuqqgas ta’ rizorsi jwasslu ghal sitwazzjoni fejn ma jibgax
possibbli li kull kaz jinghata I-attenzjoni indiviza biex jitmexxa
b’heffa u bla hela ta’ Zmien. 1zda dan ma huwiex gustifikazzjoni;
anzi jfisser illi I-Istat gieghed jonqos mill-obbligu tieghu li jara i s-
sistema gudizzjarju jkollu r-rizorsi kollha mehtiega biex jista’ jimxi
b’heffa u b'efficjenza waqt li fl-istess hin jitharsu l-interessi tal-
gustizzja. Ma nistghux ma nghidux ukoll, izda, illi hemm
nuqgasijiet ukoll min-naha tal-operaturi tas-sistema, ghax hija I-

inerzja li twassal biex I-affarijiet inkomplu naghmluhom b’dan il-

mod “ghax dejjem hekk sar”, u ghalhekk, ghalkemm nafu i jsiru

hazin, inkomplu naghmluhom hekk.

7. 1l-Qorti ghalhekk tagbel mar-ragunament tal-ewwel Qorti li waslet
ghall-konkluzjoni li zmien ta’ seba’ snin biex imqgar jinhareg |-att
ta’ akkuza huwa zmien twil wisq li ma jistax jitqgies bhala Zmien
ragonevoli, aktar u aktar fil-kuntest ta’ proc¢eduri kriminali bhal

ma huma dawk li dwarhom saret din il-kawza tallum.

8. L-ewwel aggravju huwa ghalhekk mi¢hud.

9. It-tieni aggravju jolgot ir-rimedju moghti mill-ewwel Qorti u gie

mfisser hekk:

......... il-kumpens fl-ammont ta’ 5,000 euro li ffissat I-ewwel
onorabbli Qorti ghad-dewmien huwa manifestament esagerat u
zbaljat u kellu jkun ferm ingas. L-appellat ipprezenta r-rikors
promotur fil-25 ta’ Frar 2014 u ghalhekk kienu lahqu ghaddew
sitt snin mill-bidu tal-pro¢eduri kriminali. Ghalkemm huwa minnu
li sitt snin m’huwiex perjodu qasir langas wiehed jista’ jghid i
huwa wiehed esagerat meta tikkunsidra li fis-sistema gudizzjarja
taghna kien hemm kawzi li hadu hafna iktar zmien sabiex jigu
decizi.

“Issa f'dan il-kaz I-ewwel onorabbli Qorti ma indikatx fuq liema
bazi hija waslet ghall-ammnnt ta’ 5,000 euro. Dan l-ammont gie
mnizzel fil-parti decizjonali tas-sentenza minghajr ebda
spjegazzjoni ta’ xejn.”

10. L-Avukat Generali mbaghad jelenka numru ta’ kawzi li damu
aktar minn dik li dwarha saret il-kawza tallum u fejn inghata

kumpens angas minn hamest elef euro, u jkompli hekk:

......... meta wiehed igabbel il-kumpens moghti mill-ewwel
onorabbli Qorti fis-sentenza appellata mal-kumpens moghti mill-
grati taghna tul dawn I-ahhar snin isib li I-kumpens moghti fil-
kawza odjerna huwa wiehed manifestament gholi hafna u allura

dato ma non concesso jinstab li kien hemm ksur tad-drittijiet
fundamentali tal-appellat, il-kumpens ghandu jkun ferm ingas
minn dak stabbilit mill-ewwel onorabbli Qorti, sabiex dan jirrifletti
I-kazistika tal-ahhar dec¢ennju u jkun hemm uniformita fis-
sentenzi.”

11. L-attur wiegeb hekk:

“Argument iehor li gajjem |-Avukat Generali huwa li I-kumpens
huwa wiehed esaderat hafna u ghandu jkun ferm angas u dan
sabiex jirrifletti I-kazistika tal-ahhar de¢ennju u ghandu wkoll ikun
hemm uniformita fis-sentenzi; bir-rispett kollu dan huwa
argument li assolutament ma jreggix kemm ghall-fatt Ii |-
kumpens ta’ hamest elef euro (€5,000) m’huwiex gholi kif ukoll
ghall-fatt li fMalta m’hawnx ligi ta’ pre¢edent.

“Illi I-onorabbli Qorti dejjem bir-rispett kbir ghandha ssib il-kuragg
u tikkundanna l-agir tal-Avukat Generali ghax jidher ¢ar illi |-
Avukat Generali jhossu komdu jhalli I-kawzi jdumu u gatt ma jigi
ikkundannat u b’hekk gieghed jithalla jkompli jabbuza mill-
posizzjoni tieghu. Ir-rule of law ghandha tapplika ghal kulhadd u
hadd m’ghandu jippretendi li hu above the law.

“Ghalhekk dejjem bir-rispett din I-onorabbli Qorti ghandha
tibghat messagg car lill-Avukat Generali u tissanzjonah fejn
gieghed jaghmel hazin u b’hekk izommu ferm gholi d-drittijiet tal-
nies.

“i. huwa ben fatt mill-ricerka li ghamlet il-kummissjoni tal-
Ewropa li Malta tirrankja fil-qigh tal-lista tad-dewmin fil-grati u li
ghalhekk jekk ma jkunx hemm ebda sanzjonijiet kontra dan id-
dewmin zgur li ser nibqghu nirrankjaw fejn konna.”

12. II-Qorti tosserva gabel xejn illi I-proceduri penali kontra l|-attur

ghadhom ma nqgatghux: id-dewmien li dwaru tat kumpens I-

ewwel Qorti ma kienx id-dewmien biex finalment jintemmu |-

proc¢eduri izda d-dewmien biex jinhareg I-att ta’ akkuza. Fi kliem

iehor, il-pro¢eduri kontra l-attur fadlilhom aktar Zzmien biex

jintemmu.

13. Ghandu jinghad ukoll illi I-problema tad-dewmien huwa wiehed

sistematiku u mhux xi haga li laqtet biss lil dan il-kaz partikolari.

14.

15.

16.

In-nuqqas tal-istat huwa ghalhekk aktar gravi, u jsir aktar gravi
jekk, minkejja I-hafna episodji ta’ dewmien |i dwarhom inghatat
kundanna minn dawn il-grati, il-problema jibga’ ma jigix
indirizzat. Wiehed ghalhekk jistenna illi aktar ma jkomplu
jingiebu episodji ta’ dewmien il-quantum tal-kumpens ghad-danni

morali jkompli joghla.

Meqjus dan kollu, u billi wkoll danni ta’ hamest elef euro (€5,000)
ma jurux nuqgas ta’ relativita mal-quantum ta’ danni likwidati
fkawzi ohra Ii jixbhu lil din tallum, il-Qorti gieghda tichad dan I-

aggraviju.

[I-Qorti ghalhekk tichad I-appell u tikkonferma s-sentenza
appellata.
L-ispejjez tal-ewwel grad jibqghu regolati kif iddisponiet is-

sentenza appellata; l-ispejjez tal-appell ihallashom il-konvenut.

